
Maron im Eddo ko Am ilo 
am Ebōk Jibañ in Kolla im 

Mōñā 

Etan Client (Armej eo ej Bōk Eddoin 
Baamle eo) 
      
ID Nomba an Client 
      

Eddo ko Am (Kwōj Aikuj) 
• Letok melele eo kōm aikuj ñan lale elañe kwōmaron tobrak. 
• Letok kamool ilo ien rej aikuji. Kōm maron bōke ñan kwe.  Melele eo kwōj lelok ñan opij 

eo rijerbal ro an kien eo an federal im state remaron kamool.  Kamool emaron koba an 
rijerbal ro an opij eo bar kall e kwe ekoba rijerbal ro rej etale koot. 

• Melele ko emōj ripoot ñan Ra eo ej bōk eddoin kakien ko ñan burokraam in jibañ ñan 
Armej im Ājmour (Department of Social and Health Services) emaron komman am jab 
tobrak ñan injuran in takto eo Opij eo ej bōk eddoin Injuran in Taktō (Health Care Authority) 
im Jikin Wia Injuran in Taktō Onlain (Health Benefit Exchange). 

• Ripoot oktak ko (einwōt. atorej, kolla, bar jet.) einwōt aikuj ilo WAC (Washington 
Administrative Code, [Kakien in Kōmadmōd an Washington]) 388-418-0005.  Ripoot kake 
mokta jen 10 raan in allōñ eo juon. 

• Kommane mennin aikuj ko an DCS (Division of Child Support, [Opij eo ej bōk eddoin 
kakien ñan wonnen lale ajiri]) elañe kwonaj bōke kolla in jibañ eo an Temporary 
Assistance for Needy Families (TANF).  Kwoj aikuj jibañ an DCS kommane, jañiji, ak kabin 
wonnen lale ajiri ñan ajiri eo (ro) kwoj lale, im kommane peba ko rej kalikar etan jinen ak 
jemen (elañe aikuj) einwōt aikuj ilo  
WAC 388-422-0005.  Kwomaron makoko in kommane mennin aikuj ko ibben DCS elañe 
kwomaron kwalok ke ewōr wūnin am tomak ke am naj kommane mennin aikuj ko ibben 
DCS enaj likūt kwe, ajiri ro nejum, ak ajiri ro kwoj lale ilo uwōta in jorrāān jen jinen ak 
jemen eo im ajiri ro rejab bed ibben. 

• Kanne peba ñan im kommane joñan eo kwomaron ñan ebōk am kolla jen jikin ko jet 
kwomaron ilo ien am kajjitōk ak ebōk jibañ in jāān. 

• Kadedelok ripoot im etale ko rej aikuj. 
• Loore mennin aikuj ko ikijen jerbal ñan jibañ in jāān im jibañ in mōñā. 
• Ba ñan kōm ñe kwokonaan an bar juon armej kōjerbal jibañ in mōñā eo am ikijem. 
• Kommane Mennin Aikuj ko rej etale Jimwe in Jerbal ko. 
• Kōjerbal jibañ in mōñā wōt ñan wia mōñā ñan armej ro ilo mweo imōm. 
• Kōjerbal jibañ in jāān wōt ñan wia mōñā ñan armej ro ilo mweo imōm. 
• Kwoj aikuj lelok SSN (Social Security Numbers,[Nomba in Social Security]) ñe ejab 

peba in immigration wōt ñan armej ro rej kanne aer peba ñan jibañ.  Ñe kwonaj kelet in jab 
lelok SSN ak peba in immigration kōn armej ro ilo mweo rejab kanne aer peba, enaj aikuj 
wōt kamool aoleb kolla im mennin jibañ ko an aoleb armej ro ilo mweo, elañe aikuj, ñan 
lale ñe remaron tobrak.  

Maron ko Am (Jej Aikuj) 

• Bōke juon ablikajon ekoba etam, atorej, im jain in etam ñe ejab jain in etan armej eo emōj 
kōmelim an jutak ikijem. 

• Jibañ kwe kanne peba ko an DSHS (Department of Social and Health Services, [Ra 
eo ej bōk eddoin kakien ko ñan burokraam in jibañ ñan Armej im Ājmour]). 

• Kommane kajjitōk eo am ñan jibañ in mōñā iloan jilimjuon (7) raan elañe kwonaj maron 
tobrak ñan jibañ eo emokajlok aer lewaj. 

• Lewaj juon am rijit elañe kwonaj kajjitōk juon ilo ien aer lewaj peba. 
• Lewaj juon kelet ilo jeje, ilo elōñ wāween ko, iloan 30 raan. 
• Kwomaron jab kenono ibben rijerbal eo ej komman etale jen FRED (Fraud Early 

Detection,[Jerbal ko ñan lale ñe ewōr Koot]) jen Opij eo ej lale Koot im Jimwe in Jerbal 
(Office of Fraud and Accountability).  Kwojab aikuj kadelon rijerbal eo ej komman etale ñan 
iloan mweo imōm. Kwomaron kajjitōk an rijerbal eo ej komman etale bar iwōj juon ien.  
Mennin ebañ jañiji am maron tobrak ñan jibañ.   

Maron ko Am (Jej Aikuj) Woñmaanlok 
• Kwōmaron kajjitōk juon kōmadmōd in ien roñjak elañe kwojab errā kōn kelet eo opij eo 

enaj letok ñan keij eo aō. Kwōmaron bar kajjitōk ibben booj ak rijerbal eo ej kōmadmōd 
bwe en etale jemlok ak jerbal eo kwoj jumae ilo an jab kakkure maron eo am ñan juon 
kōmadmōd in ien roñjak. 

• Kōm aikuj kōjellaik kwe kōn kakien eo ñan joñan jemlok eo ej 60-allōñ ñan burokraam eo 
an TANF im joñan jemlok eo an burokraam eo an RCA (Refugee Cash Assistance, [Jibañ 
in Jāan an Armej ro emōj aer Ko jen Aelon ko Aer]), im ej jino jen raan eo kwar jino maron 
tobrak ñan jibañ ko an armej ro emōj aer ko jen aelon ko aer. Ñe raan eo enaj ilo ak ālikin 
Mae 5, 2025, joñan jemlok eo ej emen (4) allōñ. Ñe raan eo enaj mokta jen Mae 5, 2025, 
joñan jemlok eo ej 12 allōñ. Joñan jemlok eo ejab jerbal ñan Mōñā Basic, ak jibañ ko am 
ñan wonnen lale ajiri. 

Melele ko Kwoj Aikuj Jela Kōn Kaat in EBT eo Am 
• Bōd Kōjerbal Jibañ: Jibañ in mōñā im jāān ko renaj lelok ilo kaat in EBT (Electronic 

Benefits Transfer, [Wāween an Kien Kanne Jāān ñan Kaat in Wia]) enaj komman bwe 
DSHS en lale melele kōn ta ko kwar wia im ia eo kwar kōjerbal jāan in jibañ ko am.  Opij eo 
enaj kōjerbal melele kōn ta im ia ko kwar wia ilo aer etale ñe ebōd am kōjerbal jibañ in jāan 
ak jañiji jibañ in mōñā ko ñan jāān ak mweiuk ko jet elab joñan aer aurok (wia kake armej 
ak mweiuk ko remo). 

• Kōkkāal kaat in EBT: Kōm maron lewaj wonnen kaat in EBT ko rejako.  Kejbarok kaat in 
EBT im PIN (personal identification number, [nomba eo ej kalikar juon armej]) ilo jikin eo 
eban jako im jorrāan. 

• Kaat in EBT ko Elab Pelan:  Ñe kwojab kōjerbal jibañ ko am iomwin allōñ ilo juon ien ak 
elablok pelan eo ālikin elōñ allōñ, kōm maron kebaak kwe ñan etale wāween eo am ak 
elañe kwoj aikuj jibañ.  

Melele ko Kwōj Aikuj Jela (Mōñā Basic) 
• Kōm ej jilkinlok melele kōn armej ro rej kanne aer peba ñan Mōñā Basic ñan Opij ko jet 

an kien eo an Federal ñan lale elañe ejimwe melele ko.  Ñe jabdewōt melele ebōd, amrj ro 
rej kanne aer peba remaron jab ebōk Mōñā Basic.  Ñe juon armej enaj lelok melele eo 
rejela ebōd, remaron naj aikuj etal ñan jikin ekajet kōn aer rupe kakien eo elab.  Bakkin ko 
ñan an juon jela ilo an rupe kakien ko an Mōñā Basic roktaktak im remaron bōjrak jen 
burokraam eo, kolla bakkin, ak emaron kalbuj. 

• Ñe kwonaj wia kake, kajeon in wia kake, jañij ak lelok jibañ in mōñā eo am ñan 
jabdewōt men eo ewōr joñan an aurok einwōt jāan, wūno kajur, kein uror, ak jabdewōt men 
eo ejab mōñā jen juon jikin wia eo emoj komelim (wia kake armej ak mweiuk ko remo), 
kwomaron naj jab tobrak ñan jibañ in mōñā ko ñan ien eo ekadu tata ej juon iiō lok ñan 
joñan eo elabtata ej jab tobrak ñan burokraam eo ñan indeo ñan bōd eo kein kajuon.  Enaj 
woñmaanlok am jab tobrak ñan burokraam elañe kwonaj emakut jen State eo an 
Washington im kanne am peba ñan jibañ ko ilo bar juon state.  

• Ñe kwoj aikuj kommane mennin aikuj ko ikijen jerbal an Mōñā Basic, im kwonaj likjab 
in kommane, kwomaron naj jab tobrak iomwin juon allōñ im ñan ien eo kwonaj kommane 
aoleb mennin aikuj ko ikijen jerbal kōn likjab eo am kein kajuon; jilu allōñ im mae ien 
kwonaj kommane mennin aikuj ko ñan likjab eo kein karuo; im jilijino allōñ im mae ien eo 
kwonaj kommane mennin aikuj ko ñan likjab eo kein kajilu im kajojo ien am bar likjab 
tokelik. 

• Remaron jolok eok jen burokraam eo an Mōñā Basic kōn am rupe kakien eo an 
burokraam in Mōñā Basic einwot emoj komelele ilo kojella kōn likjab eo an Mōñā Basic 
emoj likut ilo peij in.  

• Ripoot ta ko rimweo rej wia elañe kwokonaan bwe opij eo ej kobaiki wonnen kein 
ñan Mōñā Basic. Ñe kwojab ripoot im lelok kamool kōn ta ko kwar wia, innem kwoj kwalok 
ke kwojab konaan amim kōjerbal melele ko kōn ta ko kwar wia ñan lale elañe emaron 
lablok Mōñā Basic eo kōm ej lewaj. 

Melele ko Kwōj Aikuj Jela (Jāān - TANF) 
Ilo am bōke jibañ ko an TANF kwoj lelok maron ko am ñan kolla wonnen lale ajiri im armej 
eo belem ñan Opij eo ej bōk eddoin kakien ñan wonnen lale ajiri (Division of Child Support).  
Melelein mennin DCS emaron bōke wōt wonnen lale (muri) im ej lablok ilo ien am ebōk TANF.  
DCS enaj jilkinwaj wonnen lale eo an kiō emōj aer bōke ilo ien am ebōk TANF.  
• Kwōj aikuj ba ñan DCS ilo ien eo wōt ñe kwoj ebōk kolla in wonnen lale ajiri ak jibañ 

ñan ajiri ilo ien am ebōk TANF.  
• Ñe enaj bōjrak am ebōk TANF kwoj aikuj ba ñan DCS kōn jabdewōt oktak ko renaj jañiji 

wonnen lale ajiri, einwōt ñe ejako an ajiri eo jokwe ibbam ak oktak atorej eo am.  
• Ñe kwoj ebōk TANF, kwomaron kajjitōk an lablok jāan ñan jibañ kolla wonnen imōn 

jokwe ilo kōtaan im idin ien. 



DSHS 14-113 MS (Rev. 08/2025) Marshallese Your Cash and Food Rights and Responsibilities 
Peij 4 jen 5 

Melele ko Kwoj Aikuj Jela (Jāān - RCA) 
Ilo am ebōk Jibañ in Kolla an Armej ro emōj aer Ko jen Aelon ko aer (RCA): 
• Kwoj aikuj make ñe ejab rimarre im ejellok ajiri ilo mweo imōm.  Kwoj aikuj ba tok elañe 

kwonaj bōroro ak aikuj lale juon ajiri kōnke kwomaron naj maron tobrak ñan juon burokraam 
in jibañ in jāan oktak. 

• Kwomaron tobrak in bōke labtata 4 allōñ in Jibañ in Jāān eo an Armej ro rekkar ko 
jen Aelon ko aer ekkar ñan peba in immigration eo am im raan eo kwar jino maron tobrak 
ñan burokraam in jibañ ko an federal ñan armej ro emoj aer ko jen aelon ko aer. 

• Kwoj aikuj kommane mennin aikuj ko ilo jibañ in jerbal im katak kaminene iloan 30 
raan in am ebōk jibañ, im emaron koba makutkut ko rej jibañ am bōke juon jerbal ak katak 
kajin Belle.  Kwomaron jab aikuj kommane mennin aikuj ko an burokraam kein elañe ewōr 
juon am nañinmej kauwōtata ak ejab bojrak, kwoj aikuj bed mweo imōm ñan am lale bar 
juon rūtto eo ewōr an nañinmej, 60 ak rūttolok am iiō, ak kwar ioon jorrāān ko rej walok 
iloan juon baamle.  

• Einwot mottan aikuj ko an burokraam eo ej jibañ kōn jerbal im katak kaminene, kwoj 
aikuj etal ñan aoleb ien kajjitokin ko ñan jerbal, bōke jerbal ko rej lewaj (ijellokun ne aikuj 
juon kwon an doulul in union im kwoj kobalok ibben ñe ejab ebellok jerbal eo kōnke ewōr 
juon abnōnō in jerbal), im kwomaron jab kabojrak am jerbal ñe ejellok wūnin, einwot amim 
naj lale im kalikar. 

• Ewōr am maron in bōke jerbal eo ekkar im jibañ in katak kaminene ko. Aoleb jerbal im 
jikin jerbal im jibañ in katak kaminene ko rej aikuj jab kauwotata, ejellok mantin kalijeklok, 
ekoba makutkt ko rej bed iloan joñan bulaan in jerbal eo an kajojo armej / jibañ in katak im 
kwomaron kommane jerbal eo ilo ien eo ekka, ekoba awa ko ekka am jerbal, im emmon 
joñan ien am maron etal ñan jerbal eo (jab lablok jen ruo awa ak ta eo ekkar ñan jikin eo).  
Jibañ in katak kaminene ko rej aikuj komman bwe kwon maron loe juon am jerbal im 
wonnen aikuj bed ilo jonan wonnen eo aikuj ñe ejab lablok ak ejab aikuj lab an dik wonnen 
jen joñan wonnen eo ekka kollaiki ñan jerbal eo ej einwot. 

• Ñe kwoj aikuj bōke juon jerbal eo rej lewaj ak bōk kwonaam ilo burokraam in jibañ ko 
ikijen jerbal im katak kaminene an RCA, im kwonaj likjab am kommane mennin, jibañ eo 
am enaj bōjrak ñe ejab diklok.  Diklok ko rej jilu allōñ ñan kein kajuon in am jab kommane 
mennin aikuj im jilijino allōñ ñan kajojo ien am jab kommane mennin aikuj tokelik. 

• Kwoj aikuj ripoot kake jabdewōt kolla kwoj bōk jen juon jerbal mokta jen 10 raan in 
allōñ eo juon. 

• Ñe kwe juon eo ewōr an nañinmej, epilo, ak rūttolok jen 65 am iiō, kwomaron bōke 
RCA ilo ien am kanne am peba ñan burokraam in jibañ ko jet ibben SSA (Social Security 
Administration [Opij eo an Social Security]).  Kōm naj jibañ kwe kanne peba ñan burokraam 
ko.  Ilo ien emoj kotobrak kwe ñan juon burokraam in jibañ ibben SSA, jibañ in RCA ko am 
renaj bōjrak. 

• Kwojab maron ebōk RCA elañe, iloan 30 raan mokta jen ablikajon eo am kwonaj kabōjrak 
am jerbal ak ejellok wūnin am makoko in bōk juon jerbal eo rej lewaj. 

Melele in Kamool kōn Maron ko an Armej im Ejellok Kalijeklok 
 Ekkar ñan kakien ko an federal rej kejbarok maron ko an armej im kakien im mennin aikuj ko 

ñan maron ko an armej ibben USDA (United States Department of Agriculture, [Ra e an 
Amedka ej Kakien Wūno im Mōñā]), opij ko an, rijerbal ro, im opij ko rej bok kwonaer ilo ak 
komadmode burokraam ko an USDA emo aer lelok mantin kalijeklok kōn an armej riia, kalor in 
kilier, lal ko rekkar ejaak jeñe, kabun, leddik ak laddik, nañinmej, dettan iiō, rimarre ak ejab, 
joñan mweie an baamle / jinen im jemen, kolla ko rej bōk jen burokraam in jibañ ko an kien, 
tomak kōn pade in kakien, ak ukot nana ñan makutkut ko rej kejbarok maron ko an armej, ilo 
jabdewot burokraam ak makutkut eo USDA ear kommane ak kolla wonnen (ejab aoleb 
wāween kein rej jerbal ñan aoleb burokraam ko). Mennin jibañ im raan ko āliktata ñan bael 
abnōnōk oktak ñan kajojo burokraam ak wāween. 

Armej ro ewor aer nañinmej im rej aikuj bar juon wāween aer bōk melele kōn burokraam 
(einwōt, Braille, jeje ko relab, teep in roñjak, Kajin Kakōlle an Amedka, bar juon) rej aikuj 
kebaak opij eo an state ak jukjukinbed ej komadmode burokraam eo ñe ejab USDA kōn Kein 
Jibañ in Leto Letak Melele ilo 711 (kenono im TTY - Teletypewriter/Text Telephone (Melele ko 
rej jeje im lelok ilo kenono jen talebon)). Im bareinwot, melele ko kōn burokraam eo emaron 
wōr ilo kajin ko jet im ejab wot ilo kajin Belle. 

Ñan bael abnōnō kōn mantin kalijeklok ilo burokraam, kanne Peba in Abnōnō eo kōn Mantin 
Kalijeklok ilo Burokraam eo an USDA, AD-3027, kwomaron loe onlain ilo Wāween Bael 
Abnōnō kōn Mantin Kalijeklok ilo Burokraam im ilo jabdewōt opij an USDA ñe ejab jeiki juon 
leta ej atorej ñan USDA im likūt aoleb melele ko emoj kajjitōk ilo peba eo iloan leta eo kwoj 
lelok. Ñan kajjitōk kabe in peba in abnōnō, kall e (866) 632-9992. Lelok peba ak leta eo emōj 
am kanne ñan USDA mokta jen:  

1. Mael: USDA Food and Nutrition Service, 1320 Braddock Place, Room 334 Alexandria, VA 
22314; ak 

2. Email: FNSCIVILRIGHTSCOMPLAINTS@usda.gov. 

Jikin jerbal in ejab lelok mantin kalijeklok ñan ro rej kabōk jerbal im rijerbal. 

Ilo aō jaini etta ijin lal, ij kalikar ke emōj kōmelele ñan na maron im eddo ko aō ilo aō bōk jibañ 
im burokraam ko jen ibben DSHS.  Imelele ke ñe inaj makoko in jaini peba in ebañ janiji aō 
maron tobrak ñan burokraam in jibañ, botab enaj aō wōt eddo ko ñan kommane mennin aikuj 
ko an burokraam eo im imaron naj aikuj kolla bakkin ñan burokraam ak ruprup kakien ko relab 
im rejejjet ñan wāween in.  
Jain in Etan Armej eo an Ablikajon Raan 
       

Jain in Etan Armej eo juon ilo Ablikajon
 Raan 
       

ID ACES an Rijerbal in DSHS:        Ear jab konaan jaini etan. 
 

https://gcc02.safelinks.protection.outlook.com/?url=https%3A%2F%2Fwww.usda.gov%2Fsites%2Fdefault%2Ffiles%2Fdocuments%2Fad-3027.pdf&data=05%7C02%7Cjoyce.hensen%40dshs.wa.gov%7C6f12494c18b945a46fdd08ddc2e6a5d3%7C11d0e217264e400a8ba057dcc127d72d%7C0%7C0%7C638881018360653393%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=wP9bmfVtWZR7PPbMbm1yLl4s5pr5SakWob9Z0udWWRw%3D&reserved=0
mailto:FNSCIVILRIGHTSCOMPLAINTS@usda.gov

